
MANYLEB AR GYFER CAFFAEL


Creu Gofod Arddangos a Dehongli sy'n Canolbwyntio ar Natur yng Nghanolfan Groeso newydd Parc Gwledig Padarn a'r dirwedd gyfagos.

1.	Cyflwyniad 

1.1 	Mae Parc Gwledig Padarn yn rhan o Dirwedd Llechi Gogledd Orllewin Cymru, a gafodd ei arysgrifio fel Safle Treftadaeth y Byd UNESCO ym mis Gorffennaf 2021 ac yn safle o harddwch naturiol eithriadol ac arwyddocâd ecolegol sy'n cynnwys dau SoDdGA allweddol;⁠Llyn Padarn a Choed Dinorwig. Mae'r parc yn cynnwys cynefinoedd amrywiol, bywyd gwyllt brodorol, a nodweddion daearegol, sy'n ei wneud yn adnodd gwerthfawr ar gyfer addysg, hamdden a chadwraeth. 
Mae'r parc yn denu ystod eang o ymwelwyr, gan gynnwys teuluoedd, ysgolion, twristiaid a selogion natur. Er mwyn gwella ymgysylltiad ymwelwyr a dealltwriaeth o asedau naturiol y parc, bydd y buddsoddiad a gynigir drwy'r prosiect hwn yn anelu at wella ymgysylltiad a dealltwriaeth ymwelwyr o asedau naturiol y parc.

1.2	Mae nodau'r prosiect yn cynnwys:- 
· Creu amgylchedd atyniadol, hygyrch ac addysgol sy'n canolbwyntio ar blant sydd â ffocws ar natur a chynaliadwyedd o fewn y Ganolfan Groeso newydd a fydd yn annog plant i archwilio'r parc. 
· Cael rhywfaint o hyblygrwydd o fewn y ganolfan newydd i drawsnewid yn ofod cyfarfod yn ôl yr angen. 
· Gosod dehongliad pellach o amgylch tirwedd y parc i addysgu ymwelwyr â rhai o nodweddion arwyddocaol y parc. 

2. 		    Pwrpas y Comisiwn

2.1 	Bydd y contractwr llwyddiannus yn gyfrifol am: 
· Cysyniad y Dyluniad: Datblygu cysyniad creadigol ar gyfer y gofod arddangos, gan gynnwys themâu, gosodiad, a llif ymwelwyr. 
· Datblygu Cynnwys: Ymchwilio a chynhyrchu cynnwys dehongli (testun, delweddau, amlgyfrwng) mewn cydweithrediad â staff y parc ac arbenigwyr lleol. 
· Gwneuthuriad a Gosod: Cynhyrchu a gosod elfennau arddangos, gan gynnwys paneli, arddangosfeydd, nodweddion rhyngweithiol, ac arwyddion. 
· Hygyrchedd a Chynhwysiant: Sicrhau bod y gofod yn hygyrch i bob ymwelydd, gan gynnwys y rhai ag anableddau, a bod yna gynnwys dwyieithog (Cymraeg a Saesneg). 
· Cynaliadwyedd: Defnyddio deunyddiau a dulliau amgylcheddol gyfrifol lle bo modd.

2.2 	Dylai'r Tîm Dylunio Arddangosfeydd gynnwys yr holl wasanaethau dylunio ac adeiladu angenrheidiol gan gynnwys cynllunydd dehongli ac ysgrifenwyr sgriptiau. 

3.	Cynllun Dehongli

3.1 	Mae'n ofynnol i ymgynghorwyr gynhyrchu cynllun dehongli sy'n canolbwyntio ar natur a chynaliadwyedd.

3.2 	Bydd rhywfaint o amlinelliad o natur y parc ar gael drwy dîm y Parc Gwledig.  Bydd angen ymchwil arbenigol pellach a bydd rhaid i’r cwmni penodedig ddefnyddio arbenigwr i ddarparu cyngor ar ymchwil a dehongliad gan ei fod yn hanfodol fod pob dehongliad yn ddilys a gwir. 

3.3 	Bydd rhaid i’r cwmni penodedig ymgynghori gyda Thîm y Parc Gwledig drwy gydol y prosiect i sicrhau dull cyson ac integredig wrth adrodd y stori ar draws yr holl themâu.  


4.    Ffitio'r Arddangosfa

4.1 	Mae'r gofod arfaethedig ar gyfer yr arddangosfa yn y Ganolfan Groeso newydd yn Gilfach Ddu, Llanberis (gweler y cynllun ynghlwm). 

4.2 	Dylai’r arddangosfa a’r dehongliad fod yn ddychmygus, arloesol a rhyngweithiol, gan wneud defnydd priodol o dechnolegau newydd a’r rhai sy’n dod i’r amlwg, pan fo’n briodol.

4.3 	Bydd y dull a ddilynir gan y prosiect yn parhau ymhell ar ôl y cyfnod ffrwd ariannu a rhaid i'r holl allbynnau fod yn gynaliadwy hyd 2035. Dylid ystyried hyn wrth gynllunio arddangosfeydd a deunyddiau dehongli.  Efallai y bydd angen addasu rhai ffitiadau i ganiatáu i ail-leoli/ail-osod posibl i drawsnewid yn ofod cyfarfod.

4.4 	Bydd rhai lluniau a chlipiau fideo o'r parc ar gael gan y cleient i’w defnyddio o fewn yr arddangosfeydd a’r deunyddiau dehongli. Bydd angen i'r cwmni penodedig gaffael unrhyw ddelweddau / glipiau fideo ychwanegol sydd eu hangen ar gyfer y cynnwys dehongli eu hunain.

4.5 	Rhaid i bob testun a ddefnyddir fod yn ddwyieithog a rhaid ystyried y ddarpariaeth ar gyfer hyn o fewn y gofod a ddynodwyd neu wrth ddylunio a datblygu cyfryngau.

5. Arwyddion

5.1 Cynigion i leoli arwyddion allanol a mewnol o fewn yr adeilad.

5.2 Cynhyrchu a gosod arwyddion. 


6.	Cyllideb

6.1 	Mae'r gyllideb sydd ar gael ar gyfer yr arddangosfa a'r deunyddiau dehongli oddeutu £125,000 heb gynnwys TAW. Mae hyn yn cynnwys y cynllun dehongli a’r holl ddylunio, cyflenwi a gosod holl offer yr arddangosfa.

6.2 	Gofynnir i ymgynghorwyr ddarparu cost ar gyfer yr isod:-

· Cynhyrchu cynllun Dehongli
· Dylunio, adeiladu a gosod yr arddangosfa a ddylai gynnwys pob elfen, e.e. ymchwil, sgript ac ati
· Arwyddion

6.3 	Drwy gyflwyno pris ffi sefydlog am y gwaith, dylai’r ymgynghorydd nodi pob gwariant o ran ffioedd proffesiynol, ffioedd reprograffig, teithio, cynhaliaeth a chostau eraill. 

7. Amserlen 

Bydd disgwyl i’r unigolyn/cwmni llwyddiannus ddechrau ar neu chyn gynted â phosib ar ôl 23 Chwefror 2026.  Rhaid cwblhau'r arddangosfa yn y Ganolfan Groeso newydd yn Gilfach Ddu, Llanberis erbyn 28⁠Mawrth 2027.

8. Proses Adrodd

8.1 	Bydd gofyn i’r ymgynghorydd llwyddiannus ddarparu diweddariadau rheolaidd ar gynnydd y gwaith a mynychu cyfarfodydd gyda gweithgor y prosiect bob 4-6 wythnos.

8.2 	Dylai’r ymgynghorydd sicrhau fod unrhyw arolwg neu ddeunydd ymgynghori a gasglwyd ar gyfer y comisiwn ar gael i’r cleient.

8.3 	Bydd hawlfraint yr holl ddeunydd ymchwil a’r ddogfennaeth a grëwyd ar gyfer y prosiect hwn yn eiddo i’r Cyngor.

9. Gwybodaeth Bellach

9.1 	Er ei bod yn hanfodol i’r arddangosfeydd ddarparu gwerth am arian, bydd yr angen i sicrhau dull dychmygus a chynhwysfawr i’r prosiect yn hollbwysig wrth ddewis yr ymgynghorwyr llwyddiannus. 

9.2 	Dylai’r tendr a gyflwynir ddangos gwerthfawrogiad yr ymgynghorydd o’r comisiwn a rhoi amlinelliad o sut mae’n bwriadu ymdrin â’r astudiaeth o ran rhaglen a methodoleg.

10.	Talu ffioedd

10.1 Gwneir penodiad drwy gytundeb yn seiliedig ar Delerau ac Amodau Cyffredinol Contract Cyngor Gwynedd ar gyfer Cyflenwi Gwasanaethau a’r tendr llwyddiannus.

10.2 Bydd taliadau'n cael eu gwneud yn ôl-weithredol yn fisol mewn cytundeb â'r cyflenwr llwyddiannus, e.e. os yw'r gwaith dros bedwar mis, pedwar rhandaliad o 25% yr un.

10.3 Bydd costau gweithredu yn cael eu talu pan gwblheir y costau a gytunwyd y gellir eu codi’n seiliedig ar y rhaglen waith a gytunwyd.

